	ՏԵՂԵԿԱՆՔ
ՀՀ կառավարության որոշման նախագծի կապակցությամբ շահագրգիռ պետական մարմինների կողմից արված դիտողությունների և առաջարկությունների վերաբերյալ


	Հ/Հ
	Առաջարկություններ և դիտողություններ
	Եզրակացություն

	ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԽՈՐՀՐԴԻ ՔԱՐՏՈՒՂԱՐ

	Առարկություններ և առաջարկություններ չկան

	ՀՀ ԿԱ ՔԱՂԱՔԱՑԻԱԿԱՆ ԱՎԻԱՑԻԱՅԻ ՎԱՐՉՈՒԹՅՈՒՆ

	Առարկություններ և առաջարկություններ չկան

	ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅՈՒՆ

	Առարկություններ և առաջարկություններ չկան

	ՀՀ ՈՍՏԻԿԱՆՈՒԹՅՈՒՆ

	Առարկություններ և առաջարկություններ չկան

	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

	1.
	Նախագծում սպառիչ թվարկել, թե որ միջոցներով է կազմակերպվելու օդանավի /թռչող սարքի/ օգտագործմամբ և/կամ դրա զավթման /առևանգման/ միջոցով ահաբեկչական գործողություն իրագործելու սպառնալիքն առաջանալու դեպքում Հայաստանի Հանրապետության և օտարերկրյա պետությունների միջև տեղեկատվության փոխանակումը:
	Ընդունվել է և Կանոնակարգի 6-րդ կետի վերջում լրացվել են <<, ինչպես նաև տվյալ սպառնալիքին կամ փաստին հնարավոր առնչություն ունեցող օտարերկրյա շահագրգիռ կառույցներին>> բառերը:

	2.
	Կանոնակարգի 16-րդ կետի 4-րդ ենթակետում նշված <<լրատվական միջոցներով>> բառերը փոխարինել <<զանգվածային լրատվության միջոցներով>> բառերով:
	Ընդունվել է, կատարվել է փոփոխություն:

	ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ

	3.
	Կանոնակարգով կարգավորվող հարաբերությունները սահմանափակել բացառապես ՀՀ համապատասխան մարմինների միջև տեղեկատվության փոխանակման և գործողությունների համաձայնեցման ու համակարգման հարցերով` նշելով, թե օդանավի զավթման (առևանգման) կամ այդպիսի սպառնալիքի մասին տեղեկությունն առաջինը ստացող մարմինն ում պետք է փոխանցի տեղեկատվությունը, այնուհետև` այդ մարմինների հետագա գործողությունների հերթականությունն ու պատասխանատվությունը:
	Ընդունվել է, Կանոնակարգի 6-րդ և 7-րդ կետերում կատարվել են փոփոխություններ:

	4.
	Կանոնակարգի 1-ին կետը շարադրել հետևյալ բովանդակությամբ` <<1. Սույն կանոնակարգով սահմանվում է Հայաստանի Հանրապետության կառավարման մարմինների գործողությունների կարգը օդանավի (թռչող սարքի) զավթման (առևանգման), ինչպես նաև օդային տարածությունում ահաբեկչական գործողություն կատարելու սպառնալիքի դեպքում` ՀՀ օդային տարածության անվտանգության ապահովման և ահաբեկչությանը հակազդման միջոցների կատարելագործման նպատակով>>:
	Ընդունվել է, կատարվել է փոփոխություն:

	5.
	Հանել կանոնակարգի 2-րդ կետը:
	Ընդունվել է, Կանոնակարգի 2-րդ կետը հանված է:

	6.
	Կանոնակարգի 3-րդ կետի 6-րդ ենթակետում <<ստեղծել>> բառը փոխարինել <<ստեղծվող>> բառով, իսկ 9-րդ կետում <<ստորաբաժանումներ>> բառը փոխարինել <<մարմիններ>> բառով:
	Ընդունվել է, կատարվել է փոփոխություն:

	7.
	Կանոնակարգի որոշ դրույթներ (4-րդ կետ, 5-րդ կետի 3-րդ ենթակետ և այլն) որոշակի պարտավորություններ են սահմանում ԱՊՀ մասնակից պետությունների համար, ինչը կարող է կանոնակարգվել միայն միջազգային պայմանագրով: Ուստի առաջարկում ենք խմբագրել համապատասխան դրույթները` համապատասխան գործողությունների իրականացումը վերապահելով միայն ՀՀ մարմիններին:
	Ընդունվել է, Կանոնակարգի 4-րդ կետը և 5-րդ կետի 3-րդ ենթակետը հանված է:

	8.
	Կանոնակարգի 6-րդ կետում անհրաժեշտ է հստակ սահմանել, որ ՀՀ ԱԳՆ-ն համապատասխան տեղեկատվությունը փոխանցում է, եթե առաջինն է ստացել օդանավի զավթման (առևանգման) կամ ահաբեկչության իրականացման սպառնալիքի կամ փաստի մասին տեղեկատվությունը, օրինակ` օտարերկրյա պետություններից: Նույն կետում տեղեկատվությունը անհապաղ փոխանցելու պարտականությունը, պետք է վերաբերվի նաև ՀՀ համապատասխան այլ մարմիններին, որոնք կարող են լինել տեղեկատվության առաջին տնօրինողը: Նույն կետում սահմանվող` տեղեկատվության փոխանակման մասին դրույթն առաջարկում ենք զետեղել Կանոնակարգի 4-րդ գլխում:
	Ընդունվել է, Կանոնակարգի 6-րդ կետում <<օտարերկրյա շահագրգիռ կառույցներին>>բառերի փոխարեն լրացվել է <<պետությունների արտաքին քաղաքականության ոլորտի պետական լիազոր մարմիններին>> բառերը, իսկ 7-րդ կետում <<այլ գերատեսչություններում տեղեկություն ստանալու դեպքում>> բառերի փոխարեն լրացվել է << ՀՀ ԱԳՆ-ն կամ տեղեկատվությունը առաջինը ստացած այլ պետական մարմինը>> բառերը, իսկ նույն կետում սահմանվող` տեղեկատվության փոխանակման մասին առաջարկը ընդունվել է ի գիտություն:

	9.
	Կանոնակարգի 7-րդ կետում նշված` ուղևորների քաղաքացիության ճշտման պահանջը կրկնում է 16-րդ կետի 1-ին ենթակետի պահանջը:
	Ընդունվել է, Կանոնակարգի 7-րդ կետի 1-ին ենթակետը հանված է:

	10.
	Կանոնակարգի 9-րդ կետը խմբագրման կարիք ունի: Անհրաժեշտ է սահմանել` ովքեր են հանդիսանում օպերատիվ կառավարման խմբի անդամներ: Նույն կետում առաջարկվող <<ենթակա>> բառը փոխարինել <<համապատասխան>> բառով:
	Ընդունվել է, Կանոնակարգի 3-րդ կետի 6-րդ ենթակետում <<ստեղծվող >> բառից հետո լրացվել է <<ՀՀ պաշտպանության նախարարության իրավասության տակ գործող>> բառերը, իսկ <<որի հիմնական նպատակը շահագրգիռ մարմինների միջև համագործակցության կազմակերպումն է>> բառերից առաջ լրացվել է <<` սույն կարգի 6-րդ կետում նշված պետական այլ մարմինների իրավասու ներկայացուցիչների կազմով,>> բառերը:



	ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅՈՒՆ

	11.
	<<Ահաբեկչության դեմ պայքարի մասին>> ՀՀ օրենքի հետ հնարավոր հակասություններից խուսափելու համար կանոնակարգի նախագծում հստակեցնել, թե պետական մարմինների և ստորաբաժանումների, որ պաշտոնյաներն են ընդգրկվում օպերատիվ կառավարման խմբի (ՕԿԽ) կազմում, ինչպես նաև նախատեսել դրույթներ հակաահաբեկչական գործողության օպերատիվ շտաբի հետ ՕԿԽ փոխգործակցության մասին:
	Ընդունվել է, կատարվել է փոփոխություն:

	ՀՀ ՆԱԽԱԳԱՀԻ ԱՇԽԱՏԱԿԱԶՄ

	12.
	Կանոնակարգի նախագծի 3-րդ կետի 6-րդ ենթակետում «ստեղծել» բառի փոխարեն լրացնել «ստեղծված» բառը:
	Ընդունվել է, կատարվել է փոփոխություն:

	13.
	Կանոնակարգի նախագծի 5-րդ կետի 5-րդ ենթակետում առաջարկում ենք հստակեցնել օդային տարածությունում ու օդանավերում իրավիճակի հսկողություն իրականացնող պետական մարմինների և ոչ պետական կազմակերպությունների անվանումները /ցանկը/:
	Ընդունվել է, կատարվել է փոփոխություն:

	14.
	Կանոնակարգի նախագծի 6-րդ կետում «հանրապետական» բառի փոխարեն լրացնել «պետական» բառը, քանի որ օրինակ՝ ՀՀ Նախագահի աշխատակազմը հանրապետական /նկատի է ունեցվել հանրապետական գործադիր/ մարմին չէ:
	Ընդունվել է, կատարվել է փոփոխություն:

	15.
	Լրացուցիչ քննարկման անհրաժեշտություն ունեն կանոնակարգի նախագծի 6-րդ և 7-րդ կետերը՝ մասնավորապես մի կետում նշվում է, որ օդանավի զավթման /առևանգման/ մասին սպառնալիքի կամ փաստի մասին տեղեկությունը ՀՀ արտաքին գործերի նախարարությունը փոխանցում է մի շարք պետական մարմինների (այդ թվում՝ ՀՀ Նախագահի և կառավարության աշխատակազմեր), իսկ մյուս կետում, նման տեղեկատվությունը այլ գերատեսչությունների կողմից ստացվելու դեպքում, նրանք դրա մասին տեղեկացնում են միայն ՀՀ արտակարգ իրավիճակների նախարարության փրկարար ծառայության օպերատիվ կառավարման վարչության ճգնաժամային կառավարման կենտրոնին:
	Ընդունվել է, Կանոնակարգի 6-րդ կետում <<օտարերկրյա շահագրգիռ կառույցներին>>բառերի փոխարեն լրացվել է <<պետությունների արտաքին քաղաքականության ոլորտի պետական լիազոր մարմիններին>> բառերը, իսկ 7-րդ կետում <<այլ գերատեսչություններում տեղեկություն ստանալու դեպքում>> բառերի փոխարեն լրացվել է << ՀՀ ԱԳՆ-ն կամ տեղեկատվությունը առաջինը ստացած այլ պետական մարմինը>> բառերը: Կանոնակարգի 7-րդ կետը վերախմբավորված է:

	16.
	Կանոնակարգի նախագծի 7-րդ կետի 1-ին ենթակետում «շեշտելով» բառի փոխարեն լրացնել «նշելով» բառը, ինչպես նաև վերջում լրացնել («առկայության դեպքում») բառերը, քանի որ զավթած օդանավի մասին տեղեկացնելիս հնարավոր է, որ տեղեկացնողը չտիրապետի այնպիսի տեղեկությունների, ինչպիսիք են օդանավում գտնվող ուղևորների ցուցակը, նրանց քաղաքացիությունը և այլն:
	Կանոնակարգի 7-րդ կետի 1-ին ենթակետը հանված է:

	17.
	Կանոնակարգի նախագծի 8-րդ կետում առաջարկում ենք հստակեցնել, թե որ օդային տարածքի մասին է խոսք (ՀՀ, ԱՊՀ, թե երկուսը միասին):
	Ընդունվել է, Կանոնակարգի 8-րդ կետում <<Օդային տարածությունում>> բառերի փոխարեն լրացվել է <<ՀՀ Օդային տարածությունում կամ ԱՊՀ օդային տարածությունից բխող ՀՀ սահմանների համար հավանական վտանգի>> բառերը:

	18.
	Կանոնակարգի նախագծի 9-րդ կետում առաջարկում ենք՝
- «ՕԿԽ և նրա անդամների» բառերի փոխարեն լրացնել «Օպերատիվ կաավարման խմբի» բառերը,

- «հիմնականում իրենց ենթակա ստորաբաժանումներից» բառերի փոխարեն լրացնել «իրենց կառույցներից» բառերը,

- «փոխանցում են» բառերից առաջ լրացնել «անհապաղ» բառը:


	Ընդունվել է, կատարվել է փոփոխություն:

	19.
	Կանոնակարգի նախագծի 10-րդ կետում անհրաժեշտ է վերախմբագրել «եթե օդանավի զավթումը կատարվել է ՀՀ օդային տարածությունում կամ ՀՀ ԱԳՆ միջոցով» բառերը, ինչպես նաև «և կա հավանականություն» բառերի փոխարեն լրացնել     «, ինչպես նաև կա հավանականություն» բառերը:
	Ընդունվել է, կատարվել է փոփոխություն:

	20.
	Կանոնակարգի նախագծի 15-րդ կետի 4-րդ ենթակետում «ՕԵԿ գլխավոր (ազգային) կենտրոնների հերթապահ հերթափոխների» բառերից հետո լրացնել «ավագների» բառերը՝ համապատասխանեցնելով այն համաձայնագրին:


	Ընդունվել է, կատարվել է փոփոխություն:

	21.
	Առաջարկում ենք քննարկել Կանոնակարգի 21-րդ և 22-րդ կետերը ՀՀ կառավարության որոշմամբ սահմանելու նպատակահարմարության հարցը՝ հաշվի առնելով այն հանգամանքը, որ նշված դրույթները (որոնք վերաբերվում են ահաբեկչական գործողության իրագործման նպատակով օգտագործվող օդանավի /թռչող սարքի/ ոչնչացման համար օգտագործվող զենքի և ռազմական տեխնիկայի կիրառման պայմաններին և միջոցներին) կարող են առնչվել օդանավում գտնվող և ահաբեկչական գործողության հետ կապ չունեցող անձանց, ինչպես նաև նկատի ունենալով, որ նշված դրույթներն արդեն իսկ նախատեսված են Հայաստանի Հանրապետության կողմից վավերացված համաձայնագրում:


	Ընդունվել է, Կանոնակարգի 21-րդ և 22-րդ կետերը խմբագրվել է մեկ կետում:

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ

	22.
	Նախագծի նախաբանից անհրաժեշտ է հանել Հայաստանի Հանրապետության կառավարության 2013 թվականի մայիսի 29-ի թիվ 552-Ա որոշմանը կատարված հղումը` հիմք ընդունելով <<Իրավական ակտերի մասին>> Հայաստանի Հանրապետության օրենքի 43-րդ հոդվածի պահանջները:
	Ընդունվել է, կատարվել է փոփոխություն:

	23.
	Նախագծի 1-ին կետով հաստատված կանոնակարգից անհրաժեշտ է հանել <</թռչող սարքի/>> բառերը, քանի որ վերնագրում խոսքը վերաբերում է օդանավին: Հիշյալ առաջարկությունը բխում է Հայաստանի Հանրապետության կառավարության 2013 թվականի մայիսի 29-ի թիվ 552-Ա որոշման 2-րդ կետի պահանջներց: Նույն կետն անհրաժեշտ է խմբագրել` նկատի ունենալով <<Իրավական ակտերի մասին>> Հայաստանի Հանրապետության օրենքի 14-րդ հոդվածի պահանջները:
	Ընդունվել է, կատարվել է փոփոխություն:

	24.
	Կանոնակարգի 6-րդ կետից անհրաժեշտ է հանել <<այլ հանրապետական մարմիններ>> բառերը, քանի որ հիշյալ կետի հետագա շարադրանքում հստակ նշվում են այն մարմինները, որոնց ՀՀ արտաքին գործերի նախարարությունը փոխանցում է տեղեկությունը:
	Ընդունվել է, կանոնակարգի 4-րդ կետում կատարվել է համապատասխան փոփոխություն:

	25.
	Կանոնակարգի 11-րդ կետի պարբերությունների համարակալումն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 41-րդ հոդվածի պահանջները:
	Ընդունվել է, կատարվել է փոփոխություն:

	26.
	Նախագիծն անհրաժեշտ է խմբագրել` նկատի ունենալով <<Իրավական ակտերի մասին>> Հայաստանի Հանրապետության օրենքի 36-րդ հոդվածի պահանջները:
	Ընդունվել է, նախագծի տեքստում կատարվել են համապատասխան ուղղումներ:

	27.
	Նախագիծն անհրաժեշտ է համաձայնեցնել Հայաստանի Հանրապետության արտաքին գործերի նախարարության և Հայաստանի Հանրապետության կառավարությանն առընթեր ազգային անվտանգության ծառայության հետ:
	Ընդունվել է, համաձայնեցվել է նշված պետական մարմինների հետ:


